
Thomas Barton - Fframwaith Aml-Broffesiynol

Mwy'n gweithio i’r Tîm Clinigol Acíwt, sy'n wasanaeth gofal canolraddol sy’n canolbwyntio’n benodol ar ymateb brys, ac mae gan y mathau hyn o wasanaethau deitlau amrywiol. Weithiau maen nhw'n cael eu galw'n wasanaethau ysbyty yn ycartref, weithiau maen nhw'n cael eu galw'n dimau ymateb clinigol acíwt.  Mae ein tîm ni'n dîm clinigol acíwt.  Ond mae'r rhain yn wasanaethau sy'n darparu gofal, llawer uwch a chlinigol yn aml yng nghartrefi llawer uwch a chlinigol yn aml yng nghartrefi helpu pobl i ddod allan o'r ysbyty’n gyflymach Yng Nghymru, er y bu cyfarwyddeb glir iawn ein bod ni eisiau gwasanaethau fel hyn, nid oes fframwaith penodol ar gyfer sut i ddarparu’r, rhain na sut y dylen nhw edrych yn benodol yma yng Nghymru.  

Pan ddes i’n ymwybodol o ddatblygiadmodel Fframwaith Aml-Broffesiynol, fel yr oedd yn cael ei gynnig yn yr achos hwn, roeddwn i'n awyddus i fod yn rhan o hynny, oherwydd byddai unrhyw beth sy'n gallu rhoi rhywfaint o lywodraethu ychwanegol i mi, strwythur a fframwaith ychwanegol ar gyfer sut rwy’n datblygu fy nhîm a’i ddwyn ymlaen, ac yn helpu creu rhagor o gysylltiadau â thimau eraill, a rhannu gwaith da neu feysydd i'w gwella o fudd mawr iawn i mi. Roeddwn i'n awyddus I fod yn rhan o’r darn hwn o waith. Nawr mae gennym fodel yn dod i'r amlwg a gweithgorau ar sut i adeiladu ein gwasanaethau, sy’n golygu ein bod ar fin mynd trwy newid eithaf mawr i'n gwasanaeth. Efallai y bydd rhai pethau'n aros yn debyg iawn, gall rhai pethau newid, gall rhai pethau esblygu. Ac rwy'n credu ei bod yn bwysig iawn os ydym yn mynd I wneud unrhyw newidiadau o fewn tîm neu wasanaeth, bod strwythur a chynllun priodol ar gyfer sut i wneud hynny.

Ac mae'r Fframwaith Aml-broffesiynol penodol hwn ar gyfer gwaith integredig yn cynnig, buddion da iawn o ran sut rydym yn sefydlu'r hyn rydym yn ei wneud yn dda a’r hyn nad ydym yn ei wneud cystal. Ac mae'n rhoi iaith gyffredin i ni i allu cyfleu hyn i bobl eraill., boed hynny'n academyddion, neu ein huwch reolwyr, y cyhoedd gweinidogion, gwleidyddion, mae'n rhoi iaith gyffredin i ni, fel y dywedais, sy'n caniatáu i ni ddisgrifio'r pethau hynny’n glir. A'r hyn rwy'n ei hoffi am y fframwaith hwn yw nad yw'n bwriadu bod yn fesur perfformiad. Nid mater i uwch reolwr yw dod i ddweud wrthym ein bod ni'n gwneud gwaith da neu wael I ni mae gwneud hynny i’n hunain. Mae hwn yn offeryn hunanwerthuso. A gallwn edrych ar hyn ein hunain a phenderfynu beth allwn ni ei wneud. Un o'r heriau sydd gennym yn GIG Cymru ar hyn o bryd yw arian, prin iawn yw’r arian ychwanegol sydd ar gael.  

Nid yw'n ddigon da i ni ddweud nad oes dim adnodd ychwanegol, allwn ni ddim wneud dim arall. Yr hyn y bydd hyn yn ein helpu i adnabod, trwy weithio trwy’r matrics hwn fel tîm yw, iawn mae rhai pethau sydd y tu hwnt i'n gallu i’w gyflawni, os oes angen mwy o staff, mae hynny'n rhywbeth y gallwn ei uwchgyfeirio a gwneud achos busnes ar ei gyfer. Ond yr hyn sy'n wirioneddol hanfodol yw beth yw'r pethau sydd o fewn ein gallu ni fel y gweithwyr proffesiynol a'r bobl sy'n gweithio yn y tîm i newid ac I wneud yn well, ac y gallwn mewn gwirionedd ddarparu gwasanaeth gwell drwy newid sut rydym yn gweithio a newid beth rydym yn ei wneud. Yr hyn rwyf i wedi dewis ei wneud gyda fy nhîm yw cynnal a hunanasesiad sylfaenol gan ddefnyddio'r Offeryn Matrics Datblygu le rydym nawr. Rydym wedi creu model newydd cychwynnol ar gyfer sut byddwn yn gweithio dros y flwyddyn nesaf. A'r hyn byddwn yn ei wneud yw pan fyddwn yn cyrraedd pwynt penodol yn ein datblygiad,  dyna pryd byddwn yn newid y gwasanaeth I weithio saith diwrnod eto, byddwn yn ailystyried ein hunain ac yn mesur ein hunain unwaith eto. 

Yna, yr hyn yr hoffem ei wneud tua chwe mis ar ôl hynny, yw gweithio allan lle rydym ni unwaith eto a bydd canlyniadau pob hunanasesiad yn hysbysu pa ffrydiau gwaith rydyn ni'n eu gwneud fel tîm a'r hyn y bydd aelodau'r tîm yn ei wneud i helpu'r gwasanaeth i ddatblygu. Ar hyn o bryd, rydym mewn sefyllfa lle na allaf I sefyll yma a dweud, rhowch fwy o adnoddau i mi, rhaid i mi ddarparu gwasanaeth gyda'r adnoddau sydd gen i. Yy nod yw cyflawni'r gwasanaeth gorau posibl gyda'r hyn sydd gen i. Ar gyfer hynny, mae hynny'n golygu bod angen i ni newid pethau.  I mi, mae'r offeryn Matrics Datblygu hwn yn rhoi'r gallu i mi edrych ar beth rydyn ni’n ei wneud yn dda. Allwn ni ei rannu? Allwn ei ledaenu ymhellach? Rhaid i ni ei gynnal. Ond hefyd yn edrych ar y pethau y gallem eu gwneud yn well sydd o fewn ein gallu i’w gyflawni. yn benodol, un peth nad ydym wedi bod yn ei wneud yn dda iawn fel tîm yw gofyn am adborth cleifion.  rydyn ni nawr yn gweithio ar offeryn i gael yr adborth  hwnnw gan bawb sydd wedi bod yn derbyn gofal gan y gwasanaeth. A bydd hynny'n ein helpu i roi gwybod i ni am brofiad cleifion, profiad defnyddwyr gwasanaeth. A gobeithio gall yr hyn rydyn ni’n meddwl sy’n wasanaeth da gael ei brofi gyda'r adborth ansoddol hwnnw.  Rrydyn ni’n dal ar gam cymharol gynnar yn ein proses. Rydyn ni dim ond ar y pwynt o gynnal ein hunanasesiad cyntaf. 

Rwyf wedi gwneud asesiad cychwynnol fy hun o'r gwasanaeth misoedd yn ôl fel rhan o fy ngwaith ac i gyfrannu at greu'r Matrics Datblygu. Ond rydyn ni ar y pwynt o gynnal ein hasesiad cyntaf. Yr hyn sydd wedi bod yn braf iawn wrth edrych arno yw'r brwdfrydedd a gafwyd gan y staff. A'r hyn rwy’n falch iawn y gwnes i oedd mynnu, na, na, rydyn ni’n mynd i wneudhwn fel tîm. Ac rydw i eisiau pawb o gwmpas y bwrdd o'r aelodau mwyaf iau o'r tîm i'r aelodau uwch o'r tîm.  Mae gan bawb lais ac yn gallu dylanwadu a dweud, na, na, dyma rywbeth rydyn ni’n ei wneud yn dda oherwydd hyn a’r llall. Neu, na, rwy’n anghytuno, dwi ddim yn meddwl ein bod ni'n gwneud cystal â hynny.  Mae'n ymarfer cydweithredol, cynhwysol iawn sydd wedi bod yn dda iawn ar gyfer adeiladu tîm.  

Yr hyn sy'n ddiddorol iawn yw bod nifer o fy nhîm wedi dechrau mynd i ffwrdd a datblygu prosiectau gwella arfer, i achub y blaen. Bu’n rhaid i bawb atal eu hunain rhywfaint. Ie ond beth sy'n braf yw oherwydd y fframwaith hwn, mae'n mynd i roi'r strwythur a'r cynllun sy’n caniatáu i'r aelodau staff hyn ryddhau'r gwaith maen nhw wedi'i greu a gwneud gwahaniaeth i'r gwasanaeth. Ac wedyn nid yw'r cyfan arna i fel arweinydd y gwasanaeth I ddod o hyd i'r atebion. Rydym yn dod i’n holl weithwyr proffesiynol ac aelodau o’r tîm i ddod o hyd i'r atebion ac i gyfrannu at sut y gallwn wella pethau. Wrth fod yn rhan o'r darn hwn o waith a chyfrannu at rai o’r gweithdai lle'r oeddem yn sôn am y darn hwn o waith, beth rwy'n ei hoffi amdano yw ei fod yn hygyrch ar lawer o lefelau gwahanol.  Ar lawr gwlad, wrth weithio gyda gweithwyr proffesiynol sydd  ar dalcen glo diarhebol gofal cleifion ac anghenion gofal defnyddwyr gwasanaeth, mae'n caniatáu i ni benderfynu beth fyddwn ni'n ei wneud, sut byddwn yn ei wneud, strwythuro sut rydym yn gweithio a chael yr ymateb cydweithredol braf iawn yna. Ond eto, mae'n rhoi i ni’r iaith gyffredin braf iawn hon y gallwn ei bwydo i'n rheolwyr i fyny'r llinell ac mae'n rhoi ychydig mwy o ymateb strwythuredig yn hytrach na neidio i fyny ac i lawr a gofyn am fwy o adnoddau. Gallaf ddweud wrth fy uwch reolwyr, dyma beth rydyn ni’n ei wneud, dyma beth allwn ni ei roi i chi ac os ydych chi eisiau i mi gyflawni rhywbeth arall, dyma’r rhan y bydd angen eich help chi arnaf i. 

Mae'n braf iawn ac rwy'n credu os yw hynny'n dechrau cael ei ddefnyddio'n gyson ar draws llawer o wahanol ardaloedd, rwy'n credu y bydd rhoi dealltwriaeth dda. Ond rwy'n credu gallai uwch reolwyr ddefnyddio hyn pan fyddan nhw'n edrych ar eu systemau cyfan a'u cyfresi cyfan o wasanaethau, er y byddan nhw’n edrych arno o ongl ychydig yn wahanol a lefel strategol ychydig yn wahanol. Rwy'n credu nad oes unrhyw gyfyngiadau o reidrwydd ar sut mae hyn yn gweithio. Er enghraifft, rwy'n credu ei fod yn gweithio'n dda iawn, yn fy nhîm amlddisgyblaethol cymunedol, ond mewn theori, mae’n debyg nad oes unrhyw reswm pam na allech chi ddefnyddio hyn mewn lleoliadau ysbyty neu leoliadau gofal sylfaenol. Mae'n ymwneud â rhoi strwythur i chi fesur eich hun yn ei erbyn a helpu i nodi beth rydych chi'n ei wneud yn dda a beth allech ei wella.

